
3 Ja balvvalegjides vuolgati bovddijuvvumid hæjaidi goččot, ja æi si dattom boattet.

4 Fastain ærra balvvalegjid son vuolgati, ja celki: cælkket bovddijuvvumidi: gæč, mallasidam mon læm rakadam; muo vuofsak ja muo buoides šivetak njuvvujuvvum læk, ja buok rakaduvvum læ; boattet hæjaidi.

5 Mutto si bagjelgečče, ja vulgge, muttom bælddosis, muttom gavpašæbmasis.

6 Mutto ærrasak doppijegje su balvvalegjid, bilkedegje ja godde sin.

7 Mutto go gonagas dam gulai, de moarati son, ja soatte væǥaides vuolgati, ja daid olbmugoddid duššadi, ja sin baike baldeti.

8 De balvvalegjidassis son celki: hæjak galle rakaduvvum læk, mutto bovddijuvvumak dokkalaš æi læm.

9 Vuolgget damditti luodai raŧkodaǥaidi, ja hæjaidi goččot nuft ædnagid, go di gavdnabættet.

10 Ja balvvalegjek balggai mield manne, ja buokaid, gæid si gavdne, si čokkijegje, sikke bahaid ja burid, ja hæjai viesso dievai gusin.

11 De bođi gonagas gusides isskat, ja olbmu son oini, gutte hægjabiftasid i læm garvodam.

12 Ja sunji celki: ussteb! moft don læk sisabæssam dek, ja hægjabiftasak æi læk bagjelist? mutto son javotaǥa oroi.

13 De balvvalegjidi gonagas celki: čadnat gieđaid ja julgid sust, valddet su dast erit, ja suppijækket su olgomuš sædnjadassi; dobbe čierrom læ ja bani giččam.

